
1. Իրավական ակտի անհրաժեշտությունը (նպատակը). Նախագիծը մշակվել է Հայաստանի Հանրապետության ընդերքի մասին օրենսգրքի 9-րդ հոդվածի և Հայաստանի Հանրապետության հարկային օրենսգրքի 308-րդ հոդվածի 1-ին մասի 1-ին կետի ե.1-ին ենթակետի պահանջների կատարումն ապահովելու նպատակով:
1. Կարգավորման հարաբերությունների ներկա վիճակը և առկա խնդիրները. Անհրաժեշտություն է առաջացել մշակել ՀՀ կառավարության որոշման նախագիծ, որով կհաստատվեն հրապարակային հաշվետվությունների լրացման, հաշվետվությունները կազմելու և լիազոր մարմին և ՀՀ վարչապետի աշխատակազմ ներկայացնելու, ինչպես նաև լիազոր մարմնի կողմից իր պաշտոնական ինտերնետային կայքում օգտակար հանածոյի արդյունահանման և օգտակար հանածոների արդյունահանման նպատակով ընդերքի երկրաբանական ուսումնասիրության մասով գործունեության վերաբերյալ տեղեկատվության հրապարակման կարգերը:
1. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ էներգետիկ ենթակառուցվածքների և բնական պաշարների նախարարության կողմից:
1. Կարգավորման առարկան. Որոշման նախագծի ընդունմամբ կհաստատվեն հրապարակային հաշվետվությունների լրացման, հաշվետվությունները կազմելու և լիազոր մարմին ու ՀՀ վարչապետի աշխատակազմ ներկայացնելու, ինչպես նաև լիազոր մարմնի կողմից իր պաշտոնական ինտերնետային կայքում օգտակար հանածոյի արդյունահանման և օգտակար հանածոների արդյունահանման նպատակով ընդերքի երկրաբանական ուսումնասիրության մասով գործունեության վերաբերյալ տեղեկատվության հրապարակման կարգերը, կսահմանվեն հաշվետվությունների ներկայացման ժամկետները:
1. Իրավական ակտի ընդունման արդյունքում ակնկալվող արդյունքը.Նախագծի ընդունման արդյունքում ակնկալվում է ընդերքօգտագործման հետ կապված գործունեության  վերաբերյալ տեղեկատվությունը հանրության համար դարձնել առավել բաց և հասանելի: 

«Ընդերքօգտագործման հետ կապված գործունեության վերաբերյալ օգտակար հանածոյի  արդյունահանման և օգտակար հանածոների արդյունահանման նպատակով ընդերքի երկրաբանական ուսումնասիրության մասով գործունեության վերաբերյալ տեղեկատվությունը հրապարակելու կարգը, ժամկետները և ձևերը, մետաղական օգտակար հանածոյի արդյունահանման թույլտվություն ստացած ընդերքօգտագործողների գործունեության վերաբերյալ հրապարակային հաշվետվությունը  ներկայացնելու կարգը, ժամկետները և ձևերը, ինչպես նաև պետական մարմինների ցանկը սահմանելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտություն չի առաջանում:

